
ISCAB CARTA NAJ SAN PABLO

YATO TET MACTA AYXACO
YUL ISK'AB COMAM BEY
CORINTO

Yichebanil iscarta naj Pablo

1 Hanin Pablo inti'an, ischejab Comam
Jesucristo wehan, yuto hac tu' el yiri isc'ul
Comam Dios. Haninan yeb naj juXta Timoteo
chicotz'ibrietojari hune' carta ti' teyet, hex
ayexxaco yul isk'ab Comam Dios yul coriob
Corinto, yeb tet macta ayxaco yul isk'ab Comam
yulismajul Acaya. 2Yak'abayo Comam Dios Mame
yeb xin Comam Jesucristo Jahawil isc'ulch'anil
isc'ul teyibari, yeb xin ak'anc'ulal yul heyanma.

Huntek'an isya'tajil yak'le naj Pablo

3 Jala'we tzoti' c'ul yiti Comam Dios, Ismam
Comam Jesucristo, Comam Dios chitz'ay isc'ul
jiri yeb chiak'ni yak'lobal janma. 4 Haca'ojab
yak'ni Comam yak'lobal janma vyiri ej isya'tajil
chul jibari, hacojab tu' chu jak'ni yak'lobal
yanma macta chiak'len isya'tajil yu isc'ulch'anil
Comam yak' jet. 5 Yuto haca'tic'a chu islahnico
jak'len nimeta isya'tajil yiri Comam Cristo,
hactic'apax tu' chu islahnico Comam yak'ni
yak'lobal janma. 6 Ta chiec'ya' janmahari yaj
yu hechahnipaxo yak'lobal heyanma yeb yurie
hecolchahi. Ta chak' Comam Dios yak'lobal
janmahari  yurie hechahnipaxo yak'lobal
heyanma hex ti', hac tu' xin ay heyip heyak'ni

techaho isya'tajil chul teyibari haca' huntek'an
isya'tajil chijak'leti'ari. 7 Chicawxi coc'ulan
yifi Comam Dios yuto chicolwa teyiri heyak'ni
techaho isya'tajil ayayo teyibari, yuto johtajar
tato larian heyak'len isya'tajil haca'jak'lehari, hac
tu' chu hechahnipaxo yak'lobal heyanma chitit
tet Comam Dios.

8 Wuxtaj, wanab, chijak'ari heyohtarieloj hanta
isya'tajil jak'lehari yul ismajul Asia. Ha' jalni-
hari mach chitecha huntek'an isya'tajil tu' juhari,
yuxin matxam choricolchahari jalnihari. Ha' jal-
nihari to ha'bey tu' caw coricamari. Ha' huntek'an
isya'tajil tu' ha' ak'ni cotxumu'ari tato mach chu
iscawxi coc'ulari jiriari, walxinto caw yiririe Co-
mam Dios bay wal iscawxi coc'ul, Comam chiak'ni

itzitzbocari anma camom. 10 Wal xin ha' Co-
mam coricolnihari yul isk'ab camical bay etza

coricamari, chi-xin-cawxi coc'ulari yiri Comam
ta chicolwapaxo jiriari yiri isya'tajil chul cosa-
tati'ari. 11 Ta chexcolwa hetxahli jiriar, yeb xin
ta tx'i'al mac chitxahlipaxo jiriar, tx'i'altic'apaxo
mac chiak'ni yuch'andiosal tet Comam yiri isc'ulal
chiyak' Comam jet.

Yal naj Pablo tzet yini xin machi to naj bey Cor-
into

12 Ay hune' tzet chiak'ni tzalaho coc'ulari yuto
janmahari chalni tato c'ul cobeybalari yiri sat
sunil anma. Hacpax tu' yet jec'ari texol c'ul
cobeybalari, yaja' maxtaj yu istz'ajanil coc'ulari
yuxinto c'ul chijute cobahari, machoj, walxinto
ha' isc'ulch'anil isc'ul Comam Dios chicolwa
jiriari. 13 Yet chicotz'ibrientojari cocartaharn
teyet, hariech'an huntek'an chisje heyilni yeb

huntek'an haban hetxumni, ha' chijayojari.
14 Ha' huntek'an larian yichi hetxumni tu'
wochebalan ta chetxumilo yiri caw c'ul, haxinwal
yet chul Comam Jesucristo chextzala jiriari, cat
cotzalapaxojan teyiri.

15 Ha' huntek'an tu' ayco iscawxobalo inc'ulan,
yuxin oc yifi innabalan tato babel chinec'an
quexwila'an, haxinwal cayel chexwilan yiri inbe-
lan yu hechahni isc'ulal Comam Dios. 16 Yuto
yet chintohan yul ismajul Macedonia walnihan
cat xin wec'an quexwilnojan babel, haxa yet
chinmeltzohan xin cat wec'paxojan quexwilno-
jan hunelxa, hexxa xin chexcolwa wirian yet chin-
tohan bey tx'otx' Judea walnihan.

17 Yet intxumnihan hune' ti', ;tom mach sunilo
wanmahan walnihan heyalni? Tajca chetxumu ta
chinetlihan teyiri haca' chute comon anma, yuto
ta chiwalan ta chintohan quexwila'an, tzujan tu'
xin mach chintopaxcarian, wal xin mach haco tu'

intxumnihan. 18 Caw chil Comam Dios tato maxto
hunelo chiwalan teyet haca' ti": “Ho', c'ultic'a,”

quinchiyan, lariantotic'a xin cat walnihan “ma-
choj.”

19 Comam Jesucristo, Isc'ahol Comam Dios ha'
walic'ojan texol, yeb naj juxta Silvano, yeb naj
juxta Timoteo. Ha' Comam tu' machi bay yal
Comam “c'ultic'a,” tzujan tu' yalnipaxo Comam
“machoj,” yuto ha' Comam Cristo haric'aftie isyelal
ec' Comam yala'c'oj. 20 Wal xin ha' yiti Comam
Jesucristo chijcano isba sunil tzet haltebilcano
yu Comam Dios, yuxin yet chijanico ismay Co-
mam Dios chijalni: “hacojab tu'" corichi. 21 Ha'
xin Comam Dios corisic'nicaniloj, coriyanico yin

ist'irianil, jetbiriencano coba yeb Comam Jesu-
cristo. 22 Ha' Comam Dios anico Comam Espiritu
Santo yul janma, ha' xin chiyeniloj tato yetorixa
Comam. Comam Espiritu Santo lahan haca' hunu
sello, ha' chiyeniloj ta chicochah sunil huntek'an
tzet xayalte Comam jet.

23 Caw yohta Comam Dios tato maxto
chintocojan bey Corinto tu' tec'atari haca'
nabil wuhan, yurie machi wak' tacojan hec'ul.
24 Matolo yu yahaw chiwute inbahan yiri tzet
chu heyanico heyanma yiri Comam Dios, machoj,
yuto xaheyayto yul heyanma yiri Comam yuxin
lirianex yiri Comam.  Walxinto chijochehari
choricolwahari teyiri, cat hechahni yak'bil
tzalahilal yul heyanma.

2

1 Yuxin xaintxumilojan tato mach chintohan
ilwal teyiri hunelxa, yurie machi cam chiwaco-
jan bisc'ulal texol hununex. 2 Yuto ta chinto-
han wak'a'cojan bisc'ulal teyifi, ;mactaxca Xin chu
yak'ni tzalaho wanmahan? Wal xin mach chisje
inc'ulan wak'acojan bisc'ulal texol, yuto caw hex
cheyak' tzalahilal yul wanmahan. 3 Yuxin wato-
jan incartahan teyet yutie mach cheyak' bisc'ulal
wabe'an yet chinapnihan bay ayex tu'. Ha' heyet
to tzalahilal cheyak' wabe'an. Wal xin t'irianxa
wehan ta hesunil chextzalapaxoj, haca' hune' tza-
lahilal ayco yiri wanmati'an.

“Hayet wanitojan hune' incartatu'an teyet, caw
wik' bisc'ulalan, caw quinok'an heyu, yaj maxtaj
yu yoc bisc'ulal teyiri yuxin intz'ibrietojan hune'

carta tu', walxinto yurie heyilni tato xahan ayex
wuhan.

Yak' nimanc'ulal naj Pablo yiri hune' naj yaco

ismul

5 Ay hune' mac anico bisc'ulal, yaja'
maxXrietajinan wabehan hune' bisc'ulal tu', to hex
heyabepaxo nich'an. “Nich'an” quinchiyan yuto
mach chisje inc'ulan tato chich'ib isya'tajil naj tu'
yibari. 6 Ha' texol tu' etza hesunil heyaco isya'tajil
yibati naj, yaja' c'uxanxa isya'tajil heyaco yibarn
naj tu'. 7 Haxa tinari xin, ak'we nimanc'ulal
yifi naj, iptzewe naj haxinwal matxa chislahico
bisc'ulal yiri naj. & Yuxin chiwalpaxtojan teyet ta
chexahantie naj haca'tic'a yet yalaritocanoj.

9Yu hune' tu', yuxin intz'ibrietojan hune' incar-
tatu'an teyet yurie wilnihan ta yijemex yin tzet
chiwalan teyet. 10 Ha' mac cheyak' nimanc'ulal
yiri yu hunu istx'ojal chiswatx'e, chiwak'paxo ni-
manc'ulalan yiri, waxarica mach wetojan yaco
ismul, yaja' heyu yuxin chiwak'an nimanc'ulal, yu
isc'ulalo teyiri sata Comam Jesucristo. 11 Hac tu'
chijute haxinwal mach chik'oji naj matzwalil jir,
yuto johtaxa tzet chu yoc naj etlo jir.

Mach tzalaisc'ul naj Pablo yet yec'naj bey Troas

12 Hayet wapnihan bey cotiob Troas yu wal-
nic'ojan Tzoti' c'ul yet colbanile yiri Comam Je-
sucristo, caw yak' isba munil wetan yiri yet Co-
mam. 13 Yaj oc hanic' bisc'ulal yifi wanmahan,
yuto machi ilcha juxta Tito wuhan bey tu', yuxin
quintak'licanojan tet ebnaj juxXtaj ay bey tu', into-
han yul ismajul Macedonia.

Chorik'oji yuto ayxaco Comam Jesucristo jetbi-
hoj
14 Jak'a' yuch'andiosal tet Comam Dios yuto
yu Comam Jesucristo yuxin sunilbal tiempo
chorik'oji. Hariori xin choriisk'an Comam yu jak'ni
ohtarielaxo Istzoti' tet anma. Ha' hune' Tzoti' tu'
caw sunil bay chipujnatoj, haca' yec' isxuk'al sam
hunu tzet ye tu' caw xuk' sam. 15 Hariori ti' haca'
isxuk'al sam pom chiyeni isc'ulal Comam Cristo
yiri sat Comam Dios, hac tu' jehi yet choriec' jalno
Istzoti' Comam tet anma chicolchahi yeb xin tet
anma chic'aytoj. 16 Ha' mac chic'aytoj yahbeta
sam hune' Tzoti' c'ul yet colbanile yul sat yuto
ayco yiri camical, walpaxo mac chicolcha xin, caw
xuk'sam chabe yuto chischah isk'inal tet Comam.
¢Mactaxca xin chik'oji iswatx'en hune' munil ti'?
17 Yuto harioriti'ari maxtaj yu jik'mihari melyu
yuxin choriec'ari jala'c'ojari Istzoti' Comam Dios
haca' chute huntek'anxa ebnaj soman ye isnabal.
Wal xin caw haca'tic'a caw ye yul sat Comam
Dios, hac tu' chu jalnic'ojari, yuto ha' Comam
ak'rie hune' comunilti'ari, yeb hunxarie jeharn yiri
Comam Jesucristo.

3

Munlawomoriani yiri hune' ac' trato

1 Yet chijalnihari huntek'an ti' teyet,
ichimhetxumu tato larian jalni cobahari c'ulal?
Wal xin ¢tom chicoyehari carta choriabenicojar
yul hek'ab? maca ¢chicok'anari carta chexabenico
yul cok'abari haca' chute huntek'anxa ebnaj?
iMachoj! 2 Wal xin hexriech'an cocartahari, ha'
xin chiocnico juhati. Hune' carta chexabenico tu'

tz'ibriebil yiri janmahati, hune' carta tu' sunil mac
ohtarie yeb sunil mac chi'ilni. 3 Caw xin ixtar yehi,
yuto hex ti' haca' hunu carta tz'ibriebil yu Comam
Cristo hac tu' heyehi, harioriti'ari xin chijic'ojari
hune' carta tu'. Hune' carta tu' maxtaj yu tinta
tz'ibriebil, to yu Yespiritu Comam Dios itzitz.
Machipaxotaj yirio ch'en ch'en tz'ibriebilicoj,
wal xin yiri heyanma tz'ibriebilxacoj.

4 Yu Comam Cristo yuxin chicawxi coc'ul
sata Comam Dios tato hac tu' ye huntek'an
tu'. S5 Hayet chijalnihari hune' ti' mach lariano
jalnihari tato chisje cowatx'enari hunu tzet ye tu'
yul jetari cochuquilari, wal xin sunil tzet chisje
cowatx'enari, yaj yu Comam Dios chicolwa jitiari.
6 Ha' Comam ak'ni jipari jocari chejabo yiri hune'
ac' trato, maxtaj yiri hune' ley tz'ibriebilcano;j.
Hune' iscab trato ti' chij isba yu Yespiritu Comam
Dios. Hune' isley naj Moisés tz'ibriebilcano tu'
choriyito yiri camical, wal Yespiritu Comam Dios
chak' cok'inal mach istaribal.

7 Hune' isley naj Moisés tz'ibriebilcanico yiri
ch'en ch'en, caw ay isk'ak'al yip isjepla yet yuli,
yuxin matxa yu isk'oji ismujlico ebnaj Israel yin
naj Moisés yu istzejtzoni, yaja' yec'banilrie yehi.
Yuxin ta ha' hune' ley choriak'ni camoj caw Xi-
wquilta yu yak'lax tet anma, 8 jhajxampaxo Xin
hune' iscab trato chij isba yu Comam Espiritu
Santo, ec'balto isc'ulch'anil chu yak'lax istzoti'al!
9 Ha' chal yelapno hune' chiwalti'an to ta caw ay
ismay yu yak'laxistzoti'al hune'ley chorianico yir
camical, hajxam xin jaben isc'ulch'anil istzoti'al

tzet chorianico c'ulal sata Comam Dios. 10 Yuto
waxarica caw ay yelapno hune' isley naj Moisés

yet yalarito tu', yaja' wal tinari matxa yelapno ye
yul sat hune'xa ti', yuto caw ec'bal isc'ulch'anil.
11 Ta caw niman yelapno ye hune' ley txanrie
istiempohal tu', hajxam xin hune' trato maxtic'a
istaribal, to caw ec'naxa isc'ulch'anil.

12 Ayco hune' ti' yipo janmahar, yuxin yiri
sunil janmahar chijalnic'ojari. 13 Mach chijute-
hari haca' yute naj Moisés, yuto yaco naj hune'
k'ap k'ap yeftielo sat yurie mach chil ebnaj Israel
istariilo ismujli hune' isk'ak'al yip Comam ayico
yiri sat naj tu'.

14 Yaja' mach istxum ebnaj tato chitariilo
isk'ak'al hune' tu', yebpaxo xin tinari yet chilni
ebnaj Istzoti' Comam Dios bay ayayo hune' babel
trato, haca' totic'a ayco hune' k'ap k'ap tu' yetielo
isnabal ebnaj. Ha' xin mach chiak'ni istxumulo
ebnaj tzet chala, yuto maxto chiak'lax yohtarielo
ebnaj tato yet yul Comam Cristo istaricanilo babel
trato tu'. 15 Yuxin hayet chiyilni ebnaj isley naj
Moisés tinari haca'tarie aytoco k'ap k'ap yerielo
isnabal ebnaj.

16Yaja' yet chanico isba anma yul isk'ab Comam
Cristo Jahawil, chiilaxilo hune'yeriel isnabal haca'
k'ap k'ap tu'. 17 Yuto ha' Comam Cristo Jahawil,
Espiritu ye Comam, yuxin yet ayxaco Yespiritu Co-
mam jiri habanxa cotxumni tzet chal Yurm Comam
Dios, matxa ayoriocto yalari yip hune' babel trato.
18 Yuxin matxa hune' haca'ismaj sate tu' yiri cosat
cosunil. Wal tinari xin lahanorixa haca' hunu
ch'en espejo bay chi'illax isk'ak'al yip Comam,
yuto ha' jiri chi'ilchalo isc'ulal Comam Cristo Ja-
hawil. Yuxin larian isch'ib conabal haca' isnabal

Comam, yeb xin larian istz'ajnalo isc'ulch'anil Co-
mam jiri. Hune' ti' chij isba jifi yu yip Comam
Espiritu.

4

1 Mach chicabcon coc'ulari yuto yu isc'ulch'anil
isc'ul Comam Dios yuxin yaco Comam hune' mu-
nil ti' yul cok'abari. 2 Wal tinan sunil tzet caw
tx'ixobal chiswatx'e anma yiri ewantajil yahbilx-
acano juhari, machi mac chijak' subchahojar,
mach chicosomari Istzoti' Comam Dios yeb comon
tzoti'. Wal xin harie isyelal chijalari sata anma
yeb sata Comam Dios, hac tu' chu coyenilojatri tato
hune' comunilti'ari ayco yiri istoholal.

3 Hayet choriec'ari jalnoc'ojati Tzoti' c'ul yet col-
banile, ay mac ti' mach chitxumchalo yu, ha' ton
huntek'an mac tu' chic'aytoj. 4 Yaja' yu mach
chayto yul yanma yiri Istzoti' Comam; yuxin ha'
naj yahawil yiri hune' yul sat yibarik'inal ti', ha'
naj machi ak'ni yohtarielo anma yutie mach chu
yilni istzejla isk'ak'al hune' Tzoti' yet colbanile,
yet Comam Cristo caw aycano yip, Comam yechel
Comam Dios. > Maxtajoriafi chijalic'o cobahari,
walxinto ha' Comam Jesucristo chijalic'ojari ta ha'
Comam Jahawil. Wal hariotiari xajaco cobahari
hechejaboj yuto chitzala janmahari yiri Comam.
6Ha'tic'a Comam Dios chejni ta chitzejla sajilk'inal
xol k'ejholo, hapaxo Comam ak'ni sajilk'inal yul
janma yutrie johtarienilo isk'ak'al yip Comam Dios,
hune' chitzejla yiri sat Comam Jesucristo.

Haric'arie yiri Comam Dios bay chu janico janma

7Haca'hunu k'alomal ayayto yul hunu tx'otx' xi,
hactu'yeIstzoti' Comam Dios yiri conimanil, yurie
isyeniloisba ta ha'Istzoti' Comam caw aycano yip;
yiri Comam Dios chitita, mach jetojafi yehi.

8 Yuxin waxarica hoybiloriari yu isya'tajil,
yaja' mach choriayc'ayari yul isk'ab. Ay
tzet ye tu' chijaco yiri coc'ulari, yaja' mach
chicabcon coc'ulari yu. 9 Choricajlaxari, yaja'
mach  bejbiloricanojari, chorimak'laxcariari,
yaja' mach mak'bilo cotariilojari yiri hunelrie.
10 Bajxarietu'wal choritohari ayoririetic'acojari yul
isk'ab camical, haca' yak'le Comam Jesucristo,
hac tu' chu isyenilo isbha jiriani yiri tzettaj yak'le
Comam.

11 Harioriti'ati waxatica itzitzoriari, yaja'
ayoririetic'acojari yul isk'ab camical sunilbal
tiempo yu chorimunlahar yiri ismunil Comam
Cristo. Hac tu' chu isyenilo isba tzettaj yak'le
Comam yifi hune' conimanilari cambehal ye ti'.
12 Yuxin harioriti'ari ayoririetic'acojari yul isk'ab
camical yurie hechahnicano hek'inal tet Comam.

13 Chal yul Yum Comam Dios haca' ti": “Xaway-
tojan yul wanmahan yuxin quintzotelan,” Xi.
Hac tu' jepaxojari harioriti'ari xajaytojari yul jan-
mahari yiri Comam Dios, yuxin choritzotelari.
14 Harioriti'ari johtajari ta ha' Comam Dios ak'ni
itzitzbocari Comam Jesucristo Jahawil, ha'tic'a
Comam xin choriak'ni itzitzbocati yuto yetorixa
Comam Jesucristo, hunxa xin chu coriyinito Co-
mam isc'atari. 15 Caw chijak'lehari huntek'an
isya'tajil ti' yu isc'ulalo teyin, yeb yurie tx'i'al mac
chichahni isc'ulch'anil isc'ul Comam Dios, hax-
inwal tx'i'al mac chiak'nipaxo yuch'andiosal tet



2 CORINTIOS 4:16 xi 2 CORINTIOS 5:5

Comam, hac tu' chu yoc ismay Comam.

16 Yu hune' tu', yuxin mach chicabcon coc'ulari
waxarica larian ispax yip conimanilari, yaja' wal
janmahari xin hunun tz'ayic yoc yiri yac'tohal.
17 Sunilal isya'tajil chijilari yul sat yibarik'inal ti',
yiri arie chiec'toj yuto chiapni istiempohal bay
chilahwi, yaja' wal isc'ulch'anil chak' Comam jet
xin ec'bal niman yelapnoj, yeb xin mach istaribal.
18 Harioriti'ari, maxtaj yiri huntek'an tzet ye tu'
chijilico yiri bay chijaco conabalari. Wal xin yiri
huntek'an tzet ye tu' mach chijilico yiri ha' bay
ayco conabalari, yuto sunil huntek'an chijilico yiri,
yiri arie chitariiloj. Wal huntek'an mach chijilico
yiri ayrietic'a yiri sunilbal tiempo.

)

THune' conimanil ti', lahan haca' hune' nich'an
lexpat chietaxtoj. Yaja'johtaj ta ay hune' nimanile
caw c'ul watx'ebil yu Comam Dios yul satcar,
mach anmaho watx'erie, yeb xin machi bak'inal
chitariiloj. 2 Yuxin hayet ayoritoc'o yiri conimanil
ti' caw ch'ah coc'ul, jochebal chiak'laxna hune'
conimanil yet satcari tu'. 3 Ha' hune' tu' chioc
xilo cok'ap, yurie mach t'ilanojori yet chotiapni.
4 Hayet ayoritoc'o yiri conimanil ti' caw chiah
coc'ul chijak'len isya'tajil, ay jala' mach chorican
t'ilnoj, mach chijoche ta torie chiilaxilo hune' con-
imanil ti', walxinto chijoche ta chiak'lax hunxa
conimanil ac', hac tu' xin chitariilo hune' coni-
manil cambehal ye ti', cat cochahni hune' cok'inal
mach istaribal. 5 Yu hune' ti' yuxin coriiswatx'e
Comam Dios, yak'nipaxo Comam, Comam Espiritu

Santojetyuyak'nijohtarielo yiri caw ist'irianil tato
chicochah hune' tu'.

6 Yuxin caw sunilbal tiempo chijaco hune' tu'
yipo janma, johtaj tato yet ayoritoco yirfi hune'
conimanil ti' machijori isc'atari Comam Dios yul
satcari. 7 Tinari maxto chijil hune' tu', yaja' yulbal
istiempohal ayori yiri hune' conimanil ti' chijayto
yuljanma ta hac tu'yehi. 8 Yuxin caw ayco Comam
Dios yipo janma, jochebal chicobejcano hune'
conimanil ti' cat japni isc'atari Comam. ° Yuxin
waxarica ayoriic'ojari yeb conimanilti'ari, maca
haxa isc'atari Comam bey satcari, ha' tzet choche
Comam Dios ha' ayco yiri coc'ulari cowatx'enari
yurie istzala Comam jiriari. 10 Caw cosunil chotioc
sata Comam Jesucristo yul iscapil yurie cochahni
ispaj yiri tzettaj chicowatx'e hununori yet ayoriic'o
yul sat yibarik'inal ti', ta c'ul maca istx'ojal cow-
atx'e.

Tzoti' C'ul yet ak'anc'ulal

11 Waloriti'ari, ha' tet Comam Dios Jahawil bay
chorixiwari, yuxin ayco yiri coc'ulari jalnihari
tet anma ta chaco isba yul isk'ab Comam Dios.
Caw ohtabil cobeybalari yu Comam, haquexpax
tu' hantam sak'al ta heyohtapaxo cobeybalari.
12 Mach lariano jalnihari tato caw c'uloriari yul
hesat. Wal xin jochebalari tato chextzala jirian
yeb yurie c'ul hecolni heba hepajtzen tet ebnaj
yifirie anma nime winaj chaco yanma, maxtaj
isc'ulal ayayto yul yanma anma bay chit'arixico
ebnaj. 13 Waloriti'ari, waxatrica chorihallaxari lo-
cohal, yaja' yu comunlahati yiri yet Comam Dios,

yaja' ta marilocohojari cheyila yaj yu isc'ulalo
teyiri.

14 Wal xin sunil tzet chicowatx'ehari, ha'
isc'ulch'anil isc'ul Comam Jesucristo, ha' chiak'ni
jubari, yuto johtajari tato ay hune' mac cam
coselelo cosunil, yuxin camnajorixa yiti cobeybal
yet yalaritocanoj. 15 Ju cosunil yuxin cam Comam
Jesucristo yuxin hariori itzitzofi ti', matxahojab
choriec' yifi haca' tzet chal janma. Wal xin
haca'ojab tzet chal isc'ul Comam Dios, hacojab
tu' chicobeybalrie; yuto cam Comam, lahwi tu'
yitzitzbipaxocar yu yak'ni isc'ulal jet.

16 Yuxin harioriti'ari matxa choriocari ak'oc'ule
yifi ebnaj juxtaj, haca' chute anma yet yul sat

yibarik'inal ti'. Waxarica yet yalarito hac tu' jute
cobahari, coriocari ak'oc'ule yiri Comam Cristo,
yaja' wal tinari xin, matxa haco tu' conanihari yin
Comam. 17 Yuxin ha' mac chaco isba yul isk'ab
Comam Jesucristo, ac' anmaxa ch'elicoj. Ha' tzet
iswatx'e yet yalaritocanoj chitaricaniloj, haxa tzet
chiswatx'e tinari xin ac'toxa.

18 Sunil huntek'an chiwalti'an, ha' Comam Dios
chiwatx'eni. Hariech'an yu Comam Jesucristo
yuxin ayoriico yiri ak'anc'ulal yeb Comam Dios.
Ha'ak'rie comunilarijalnic'ojari tzet chu yoc anma
yiri ak'anc'ulal yeb Comam Dios. 1° Ha' chal
yelapno hune' tu' to yu Comam Jesucristo yuxin
chioc anma yiri ak'anc'ulal yeb Comam Dios,
matxa xin chisnati Comam ismul. Ha' Comam
ak'riecano hune' munil ti' yul cok'abati jalnic'ojari
yiri tzet chu yoc anma yiri ak'anc'ulal yeb Comam
Dios.

20 Yuxin harioriti'ari ischejab Comam Cristo je-
hari yuxin hacojtam ha' Comam Dios chiay sat
teyet, yuxin yiri ishi Comam Jesucristo chijalar
teyet ta chexoc yiri ak'anc'ulal yeb Comam Dios.
21 Machi nino istx'ojal Comam Jesucristo, yaja'
yibari Comam alaxcanto ismul sunil anma yu Co-
mam Dios. Yuxin hayet chijanico coba yul isk'ab
Comam Jesucristo chorioc c'ulal yul sat Comam
Dios.

1 Harioriti'ari choricolwahari comunlahari yiri
ismunil Comam Dios, yuxin chi-elto-jawati teyin
ta mach cheyintariecanilto isc'ulch'anil isc'ul Co-
mam Dios. 2Chal Comam Dios yul Yum haca' ti':
Yiri istiempohal quinhawawtehan tawiri, wabeto-

jan tzet hawala; yiri istz'ayical hawoche

hacolbanil quincolwahan tawir,* Xiayoj.
Yuxin tinari istiempohalxa heyawten Comam
teyiri, yeb xin istz'ayicalxa hechahni hecolbanil.

3 Harioriti'ari caw c'ul chijute cobeybalari yurie
machi mac chijak' lectahojari, yuto mach chisje
coc'ulari tato ay mac chihalni isk'umal hune'
comunilti'ari. 4 Wal xin caw chicoyehari yiri tzet
chicowatx'ehari ta caw yeli ischejab Comam
Dios jehari, yuxin chijak' janmahati jijlenari
isya'tajil chihul jibariari, yeb matritzetal, yebpaxo
yec'ya' janmahari. 5 Ay bay caw corimak'laxari,
ay bay xin corialaxicojani preso, yeb xin ay bay
ah wejna anma jiriari, ay bay xin caw coriec'ya'ari
comunlahari, aypaxo bay xin el cowayariari, ay
bay jijlepaxojari wahil. 6 Chicoyenipaxilojari

* 6:2 1s49:8

tato ischejab Comam Dios jehati yu isc'ulal
chicowatx'ehari, johtaxahari baytet ist'irianil,
yuxin chijak' nimanc'ulalan yiri anma, c'ulch'an
chijutepaxo coc'ulari yuto ayco Comam Espiritu
Santo yul janmahari, cat cotzalapaxojari yin jet
anmahil. 7 Chicoyepaxilojari tato ischejab Comam
Dios jehari yuto ha' cuybanile caw yel chijalari,
yeb yuayco yip Comam Diosjiriati. Haca' hununaj
soldado chiscolisba yuismunlabal cat yak'nipaxo
naj howal yu ismunlabal tu'; hacoritu'ari yuto ha'
istoholal chijalic'ojari.

8 Ay bay niman jelapnojari yul sat anma, aypaxo
bay xin chiilaxilo copixanari. Ay bay c'ul istzotel
anma jiriari, ay bay xin tx'oj istzotel anma jirian.
Ay bay chorihallaxari lek'ti'al, waxarica xin ha'
isyelal chijalari.

9 Ay bay challaxi tato mach coriyohtajojari
anma, waxarica Xin caw ohtabiloriari yu.
Camomorixahari yalni anma, yaja' itzitzofian,
chi'alaxpaxayo isya'tajil jibariari, yaja' mach
choricamari. 10 Haca'tatie bisc'ulal jehari, yaja'
wal xin tzalahilalrietic'a jehari yirfi sunilbal
tiempo. Waxarica caw meba'oriari, yaja' tzetc'a
mac k'alom yul sat Comam Dios juhari. Waxarica
machi nich'ano tzet ayoriari, yaja' yul sat Comam
Dios tz'ajan yeco sunil yul cok'abari.

11 Hex wuxtaj, hex wanab, hex ayex bey Cor-
into, caw chijaltojari isyelal teyet yeb sunil tzet
ay yiti janmaharn. 12 Caw machi hunu tzet ye tu'
chijebahatri teyet, wal hex ti' xin ay huntek'an tzet
ye tu' ewan ye jetari heyu. 13 Haca' yay sat hunu
naj mame tet isc'ahol, hac tu' yay insatan teyet,

chink'annihan tato ha' caw isyelal ha' cheyal we-

tan, haca' chu walnitojan tzet ay yul wanmahan
teyet.

Hariori ti' yatutorixa Comam Dios itzitz

14 Mach chu heyetbirien heba yeb anma maxto
chichahni Comam yul yanma, yuto ¢tom chu yet-
bitien isba isc'ulal yeb istx'ojal? Yeb xin ;tom chu
yetbirien isba sajilk'inal yeb k'ejholo? wal xin
mach chuhi! 15 Yeb ;tom chu islahban isnabal Co-
mam Jesucristo yeb naj matzwalil? Yeb xin hariori
xacochah Comam Jesucristo yul janma, ¢tom chu
colahban conabal yeb mac maxto chichahni Co-
mam yul yanma? jMach chuhi! 16 ; Tom ay yocbalto
tioX yul yatut Comam Dios? jMachoj! Yuto hariori ti'
yatut Comam Dios itzitz jehi, haca' yalni yul Yum
Comam Dios bay chala:

Haninti'an chinehayojan xol ebnaj cat xin wec'an
yeb ebnaj, haninan xin chinocan isdiosaloj,

cat yoc ebnaj incoriobojan,™ i Comam.

17Yu hune' tu', yuxin yalpaxo Comam: Elariwe xol
ebnaj, pohilo heba yiri ebnaj. Mach chetzab
huntek'an tzet ye tu' machiswalil, hac tu'

xin chexinchahan inc'atarian.™

18 Chinocan hemamoj, cat heyoc inc'aholojan yeb
Xin incutz'inojan,* %i Comam Dios Jahawil,
Comam chisje iswatx'en sunil tzet ye tu',
Xiayoj.

* 6:16 Lv26:12;Ez37:27 © 6:17 Is53:11  6:18 Sal7:14

7

1 Yuxin hex wuxtaj hex wanab, hex xahan ay
wuhan, ha' ton huntek'an xawalan teyet yalte-
cano Comam jet, yuxin yilal copohnilo coba xol
sunil tzet ye tu' chietanto conimanil yeb janma.
Xiwojoriwe tet Comam Dios, jak'acanico coba yin
hunelrie yiri tzet choche Comam.

Macta ayxaco yul isk'ab Comam Jesucristo bey
Corinto isyije yiri tzet yal naj Pablo

2 jAweyto yul heyanma yirfi tzet chijalari!
Caw machi hunujex bay cowatx'ehati huno
istx'ojal. Machi hunujex etaxnato henabal juhari.
Machipaxo hunujex quexjak' subchahojari.
3 Maxtaj yu istac hec'ul yuxin chiwaltojan
huntek'an ti' teyet, wal xin haca'tic'a walnihan
teyet yet vyalaritocanoj, caw ayexic'o yin
wanmahan. Yuxin waxarica itzitzinan maca
larianxa iIncaman hune'rietic'a ha' yeco
wanmahan teyiri. 4 Caw yirfi sunil wanmahan
chintzotelan teyet yeb xin caw chintzalahan teyiri,
waxarica larian wilnihan isya'tajil bey ti', yaj caw
chik' yip wanmahan, yeb caw chioccano hune'
niman tzalahilal yiti wanmahan chiwabehan.

5 Yettaxtic'a julari bey ismajul Macedonia ti',
maxtic'a nino ak'anc'ulal chijilari. Bajxarietu'wal
choriec'ari ha' isya'tajil chichahlo juhari; ha'
yichelax howal jiriari ha' chu anma; ha' istacbal
coc'ularti ha' ch'ak'laxi. 6 Yaj Comam Dios
chiiptzen anma bisc'ulal yehi, ha' Comam ak'ni
yak'lobal coc'ulari yet yul naj Tito bey ti'. 7 Yaja'
maxXrietaj yu hul naj yuxin chitzala coc'ulari,
walxinto yu jabehari ta heyak' yak'lobal isc'ul

naj yet isbeyc'o naj texol, yeb yu cheyoche
coriheyila'ari. Yalnipaxo naj ta caw bisc'ulal
heyehi yiri tzet yu texol, yebpaxo ta ayinicojan
yifi hec'ul. Hayet wabenan huntek'an tu' caw
yik'cano yip tzalahilal yul wanmahan.

8 Caw tac inc'ulan yet wabenan ta oc bisc'ulal
teyiri hayeb tz'ayic yet heyaben tzet yal te' carta
watojan teyet, yaja' wal tinari Xin matxa chi-
wik' bisc'ulalan yiri hune' tu'. 9 Waxatica heyik'
bisc'ulal yaj chintzalahan yiri yuto hebisc'ulal tu'
ha'ak'ni hetxumulo henani heba haca' choche Co-
mam Dios. Machi xin nich'ano tzet etanto henabal
yini tzet yal te' carta tu'. 10 Tato chijik' bisc'ulal
haca' choche Comam Dios, hune' bisc'ulal tu'
chiak'ni cotxumuloj ta yilal conani coba cat xin
cocolchacanoj. Ta hac tu' ye chal tu' machojab
chitac coc'ul yu bisc'ulal. Ay hune'xa bisc'ulal yet
yul sat yibarik'inal ti', hune' bisc'ulal tu' choriyito
yiri camical mach istaribal.

11 Yaja' hex ti', xaheyik' bisc'ulal haca' choche
Comam Dios, caw xin tx'i'alxa isc'ulal chak' teyet,
yuto ha' anico yiri heyanma hewatx'enayo hune'
isya'tajil yu texol tu', hac tu' yu hecolni heba. Istit
hehowal, ischiwacari hec'ul yu hune' tzet yu texol
tu', yuxin caw tx'i'al el heyoche ta ayinic'ojan
texol. Yaja' xin heyayo isya'tajil yibari naj yaco
ismul tu', hac tu' yu heyeniloj ta maxtaj hunex yin
hune'ismul naj iswatx'e tu'.

12 Yuxin hune' carta intz'ibrietojan tu'
maXrietaj yu naj oc ismul yuxin intz'ibrietojan,
maxrietajpaxo yu naj bay oc ismul naj tu',
walxinto yurie isyenilo isha yul sat Comam Dios
ta caw ayoftiicojari yipo hec'ul.

13 Sunil huntek'an tu' anico yip janmahari,
maXrietaj yu huntek'an tu', wal xin caw
coritzalacariari yet yalni naj Tito jetari ta caw
sak'al yu hechahni naj yeb ta caw yak' tzalaho
isc'ul naj texol. 14 Isyelal walan, yet walnihan
tet naj Tito tato caw c'ulex. Heyohtaj tato
ist'ifianilrietic'a chiwalan, yebpaxo xin mach
lek'ti'alo elico yiri tzet walan tet naj teyiri. 15 Yuxin
ha' tinari, caw ec'na xahan chexyil naj, yuto chitit
yul isc'ul naj tato caw yijem heyute heba yet
isbeyc'o naj texol, yeb xin caw xahan heyil naj yet
ay naj tec'atari. 16 jCaw chintzalahan teyiri yuto
ayexico yipo wanmahan!

8

Jofrenda chijak' tet Comam Dios

I Tinar xin hex wuxXtaj hex wanab, chijaltojari
teyet yifi tzet yu isyeni isba isc'ulch'anil isc'ul
Comam Dios yiri hunun majan ebnaj juxtaj ay yul
ismajul Macedonia ti'.

2 Waxarica caw ay ilwebal chihul yibari ebnaj,
yaja' caw chitzala yanma ebnaj, yeb xin waxarica
caw meba' ebnaj, yaja' caw chipalc'on ebnaj
yak'ni yofrenda, haca'tarie caw k'alom ebnaj.
3 Haninti'an chiwak' inbahan walnihan ta caw
yiri sunil yanma ebnaj ch'ak' ebnaj yofrenda,
hatatic'a hanta ay yul isk'ab ebnaj, ay bay ti'
xin chipalc'on yak'ni ebnaj. 4 Caw oc ebnaj
yala'jetari tato chicochahari yofrenda ebnaj, yuto
choche ebnaj chicolwa ebnaj yiri ebnaj juXta ay
bey Jerusalén. 5 Caw ec'balcano yak' ebnaj yiban
haca' conanihari. Yuto yiri babelal ishin isba



2 CORINTIOS 8:6 XX 2 CORINTIOS 8:13

ebnaj yirfi ismunil Comam Dios Jahawil, lahwi
tu' Xin yanipaxico isba ebnaj yijemal jetari haca'
choche Comam. 6 Yuxin xajalari tet naj Tito
ta chito naj ilwal teyiri, cat ischahni naj hecol-
wal cheyak' yu isc'ulch'anil hec'ul, yuto ha' naj
ichico ischahni hecolwal yet babelal. 7 Haca'ojab
ispalc'on iscawxi hec'ul yiri Comam Dios yeb
hehelanil hetzoteli, yeb yitz'atil hewi', yeb yin
sunil heyanma chewatx'en hunu tzet ye tu', yeb
corihexahanrienpaxojari; hacojab tu' ispalc'on
heyak'ni heyofrenda tet Comam Dios.

8 Mach chejbanile hune' chiwalti'an, wal xin
torie chiwochehan chiwalan teyet yiriisc'ulch'anil
isc'ul huntek'anxa ebnaj juXtaj. Haquexpax tu'
yet cheyak'ni heyofrenda chohtarielo ebnaj bay
chiak'lax hune' heyofrenda tu' ta xahan cheyil
ebnaj. 9 Harioni ti' johtaj ta Comam Jesucristo

caw c'ulch'ancano isc'ul. Caw tzetc'a isk'alomal
Comam ay bey satcari, yaja' yute isbha Comam

meba'il yuto caw xahan ayori yu yutie joc k'alomal
yul sat Comam Dios.

10 Chiwaltojan teyet tzet chiec' yiri innabalan
yiri heyofrenda, yuto yettax hunbi hex babel
quexichico heyak'ni heyofrenda, caw xin yiri
sunil heyanma heyak'a. 11 Wal tinari xin mach
chebej heyak'ni heyofrenda tu'. Wal xin ak'we
yiri sunil heyanma haca'ojab yu heyichenicoj, ha-
cojab tu' xin cheyute tinari, hatatic'a tzet ayex.
12 Yuto ta yiri sunil janma chijak' jofrenda, caw
chitzala Comam Dios jiri, hatatic'a tzet ay yul
cok'ab. Wal xin mach chisk'an Comam hunu tzet
ye tu' jet ta machi yul cok'ab

13Mach chiwochehan ta chexcan yiri maritzetal

yu heyak'ni hecolwal. 14 Yaja' chiwochehan tato
lahanojab tzet ayori cosunil. Yuxin tinar, hex
ay tzet ay yul hek'ab colwahariwe yiri ebnaj
matzet aya, haxinwal haxa yet matzet ayex haxa
ebnaj chicolwa teyiri. Ta hac tu' lahan chicocolle
coba. 15 Haca' yalni yul Yum Comam Dios, bay
chala: “Ha' mac tzetc'a yet isc'utxbacari, mach
palc'oncari yul isk'ab. Haxa mac hanic'rie yet

iscutxbacari xin, c'uxanrie ec' yu,”* xiayoj.

Yet isto naj Tito yeb huntek'an ebnaj juxta bey
Corinto

16 Chiwak'an yuch'andiosal tet Comam Dios,
yuto ha' Comam anico yul yanma naj Tito
quexyanico yir isc'ul, haca'tic'a heyeco yiri
inc'ulan. 17 Yuxin hayet walnihan tet naj tato
chito naj ilwal teyifi, caw yiri arie istak'we naj
istohi yuto ayco yiri isc'ul naj isto quexyilnoj.

18 Ay xin hune' naj juxta ti' chijatojari yetbiho
naj Tito. Ha' hune' naj ti' caw c'ul istzotel ebnaj
juxtaj yul huntek'anxa coriob yiri naj, yuto caw
c'ul ismunil naj yiri yalnic'o Tzoti' c'ul yet colban-
ile yiri Comam Jesucristo. 19 Ha' naj xin saybil yu
ebnaj juxXtaj yu yoc naj jetbiojari, cat iscolwa naj
jiriari iscutxbancatri ch'en yofrenda ebnaj juxtaj.
Hac tu' xin chi'ilchalo isc'ulch'anil isc'ul Co-
mam Dios jiri, cat yilchapaxilo isc'ulch'anil hec'ul.
20 Hac tu' chijutehari yurie machi hunu mac chi-
hobnicari lek'ti'al jiriari yiri ch'en colwal caw ay
yelapno chicocutxbacaritu'ari. 21 Yuxin chijaco
yiri coc'ulari ta c'ul chijute cobahari yiri hune'

* 8:15 Ex16:18

munil ti'; maXrietaj sata Comam Dios, walxinto
c'ul chijutepaxo cobahari sata anma.

22 Ay xin hune'xa naj juxta chijatojari yinta
ebnaj ti', hune' naj juxta ti' tx'i'alxa el chijilari tato
caw chitzala naj iscolwahi bajxatietic'a yiri tzet
ye tu'. Yuxin tinari caw ec'balto chitzala naj yuto
ayexico yipo yanma naj. 23 Ta ay mac chik'amben
teyet tzet ye naj Tito ti', cheyala ta wetbi inba-
han yeb naj, yuxin chinchejtojan naj yu iscolwa
naj teyiri. Yeb xin ta ay mac chik'ambenpaxo
yiri ebnaj cawari, cheyala tato chejbilto ebnaj yu
ebnaj juxtaj ay yul huntek'anxa coriob ay bey
ti'. Ebnaj ti' caw chisyelo ebnaj isc'ulch'anil Co-
mam Cristo yu tzet chiswatx'e ebnaj. 24 Caw chi-
wochehan tato c'ul chu hechahni ebnaj, haxin-
wal chil huntek'anxa ebnaj juXtaj tato yeli c'ulex,
haca' yu walnitojan teyiri.

9

Ch'en colwal chiak'lax tet macta ayxaco yul
isk'ab Comam Jesucristo

1IWal yiri ch'en colwal cheyak' tet macta ayxaco
yul isk'ab Comam Jesucristo ay bey Judea, mach
yilalo chintz'ibrietojan teyet. 2 Yuto wohtajan tato
caw yiri sunil heyanma chexcolwahi, caw chitzala
inc'ulan chiwalnihan tet ebnaj juXta ay bey Mace-

donia ti' tato caw c'ulch'an hec'ul. Xawalan tato
hex ayexxaco yul isk'ab Comam bey yul ismajul

Acaya hunbitax quexichico heyak'ni heyofrenda.
Hayet yaben ebnaj ay bey Macedonia hune' tu',
caw tx''al ebnaj oc yiri isc'ul yak'ni yofrenda.
3 Tinari xin chinchejtojan ebnaj juXtaj ti' bay

ayex tu', haxinwal chexyiptze ebnaj hecutxban-

cari ch'en colwal tu'. Hac tu' Xin mach nabrieho
walan yiri isc'ulch'anil hec'ul. 4 Yuto c'uxantaxca

ay ebnaj ah Macedonia ti' tzujan wintajan yet
chinapnihan quexwilnojan, tx'ixobalmi ta maxto
ch'en heyofrenda tu' cutxan heyu, yuto caw sunil
janmahari chijalnihari tato caw c'ulch'an hec'ul.
5 Yuxin chinnahan tato caw yilal isbabito ebnaj
juXta ti' tec'atari yurie iscolwa ebnaj teyiri he-
cutxbancari heyofrenda, ch'en tak'ebilxa heyu
heyak'ni. Ha'xin heyofrenda chicutxitu', ha'chal-
niloj ta caw c'ulch'an hec'ul, machi xin laribilojex
heyak'ni.

6 ¢Tom mach cheyohtajo hune' ti' xin?: Ha' mac
hanic'rie yawal chacoj, hanic'rietic'apaxo isrial
chishatx'paxocari. Walpaxo mac niman yawal
chacoj caw niman isrial chishatx'cari. 7Jak'a'we
jofrenda hununori, hatatic'a hanta chicotxum
jak'ni, machojab yirio bisc'ulal chijak'a, macho-
jabpaxo xin yiri laribilal, yuto Comam Dios caw
chitzala Comam yiri mac caw yifi tzalahilal chak'
yofrenda. 8 Yuto ay yip Comam yak'ni sunil isyaxil
teyet, hac tu' xin machi hunu tzet ye tu' ti' matzet
teyet; wal xin chipalc'on yul hek'ab yutie hecolwa
yini tzet ye tu' c'ul. 9 Chal yul Yum Comam Dios
haca' ti":

Sak'al yet mac chiak'ni tzet ye tu' tet anma meba',
yu hune' isc'ulch'anil isc'ul tu', yuxin mach
chito nahul hune' mac tu' yu Comam Dios,*
Xiayoj.

10 Comam Dios chiak'ni ixim hiriat chitzunlaxi,
yebpaxo sunil tzet chilolaxi. Ha' xin Comam

* 9:9 sal112:9

chiak'nipaxo teyet tzet cheyak' yiri heyofrenda tet
Comam. Haca'tic'a hunu tzet ye tu' chetz'uncanoj,
chanayo Comam isyaxilal yibari, hac tu' xin ye
hune' isc'ulch'anil hec'ul tu' caw tzetc'axa chiel-
canicoj.

11Hac tu' xin caw tx'i'al tzet chijechab yurie caw
tx'i'al tzet cheyak'paxoj, hac tu' xin tzetc'a ebnaj
juxta chiak'ni yuch'andiosal tet Comam Dios yet
chischahni ebnaj hune' heyofrenda chijitojari bay
ay ebnaj tu'.

12 Huntek'an colwal cheyak' ti' maXrietaj
chicolwa vyiri tzet ye tu' matzet yul isk'ab
ebnaj, wal xin chiiptzelipaxo yiri ebnaj yak'ni
yuch'andiosal tet Comam Dios. 13 Chahnipaxico
ebnaj ismay Comam, yuto cheyeloj tato yijemex
yiri Tzoti' c'ul yet colbanile yiri Comam Cristo,
yebpaxo chexcolwa yini tx''al ebnaj juxtaj.
14 Ebnaj juxta chichahni hecolwal tu', chitxahli
ebnaj teyiri, cat quexisxahanrien ebnaj yuto
hex chexyak'balrie Comam Dios yiti heyenilo
huntek'an isc'ulal isc'ul Comam.

15 Jak'a'we yuch'andiosal tet Comam Dios yu
hune' comatan, (ha' ton Comam Jesucristo) ak'bil
yu Comam. Caw xin mach chorik'oji cotxumni
hanta isc'ulch'anil isc'ul Comam.

10

Ismunil naj Pablo ha' yalnic'o Istzoti' Comam
Dios

1 Hanin Pablo inti'an yet chink'annihan hunu
tzet ye tu' teyet haca' isc'ulch'anil isc'ul Comam

Cristo hac tu' chu ink'annihan. Tolab chihal-
laxic'oj tato yet ayinan texol caw echo inxiwan,

wal yet machijinan texol xin, tolab caw catri chi-
wute inbahan yalbanil. 2 Yaja' chiwaltojan teyet
ta hayet chinapnihan bey tu' machojab cheyak'tij
inhowalan yiri ebnaj chalni tato lahan chijute
cobahati haca' comon anma, yuto haninti'an caw
hinaninan intzotelan yiri hune' tu' yeb ebnaj.
3Wal xin caw yeli anma oriati, yajmach haca'o chu
yak'ni anma howal, mach haco tu'jak'ni howalari.
4 Maxtaj tzet ye tu' yet yul sat yibarik'inal ti' chi-
jak'balrie yet chijak'ni howal, walxinto ha' yip
Comam Dios ha' chik'oji istaritzenilo sunil tzet ye
tu' caw ay yip. 5 Chik'ojipaxo yip Comam yiri sunil
lolo'al mach chichahni ohtarielaxo Comam Dios.
Haxa comon nabale xin chijacanico sunil tu' yul
isk'ab Comam Jesucristo, hac tu' xin yijem chute
isba. ¢ Hayet caw c'ul hexxa heyijeni, chijayojari
isya'tajil yibari mac mach chisje isc'ul isyije'.

7 Hex ti', hariech'an tzet cheyil yu isbak' hesat
ha'rie chexoc hetxumu'. Ta t'irianxa heyehi tato
yet hexxa Comam Cristo, yilal heyohtarieniloj
tato yetpaxo Comam Cristo jehari. 8 Waxatrica
chiwicari hanic' inbahan yiri hune' inmunilti'an,
yaja' mach chintx'ixwihan, yuto ha' Comam Dios
ak'rie hune' inmunilti'an yurie heliriban heba yiri
Comam, maxtaj yu quexwetantojan. 9 Yuxin
mach chisje inc'ulan ta chetxumu ta yu quex-
inxibtenan yuxin hac ti' chiwute walnitojan yul
incartati'an, wal xin machoj.*

10 Yuto ay mac chalni haca' ti": “Ha' iscarta naj
caw how istzoteli, yeb xin caw ya' chilowi, yaja'

* 10:9 Yini versiculo 7-9 chi'ilcha hune' chihallax ironia; ha' chal
yelapno tu' to hayet chorimak'ach abixli yiri hunuxa maca yutie yel
ispixan.

haxa yet ayc'o naj coxol xin machi yip tzet chiyal
naj yeb xin matzet chal yelapnoj,” Xi ebnaj. 11 Ha'
mac hac tu' yalni, yilal yohtarieni tato haca'tic'a
intzotelan yul incartati'an, hac tu' chu intzotel-
paxojan yet ayinan texol.

12Wal xin mach chu colahban cobahari yeb mac
chislolo'rie isha. Ha' huntek'an ebnaj tu' chis-
chahco ebnaj sucal yiri yu ch'oc ebnaj yila' hanta
ishelanil hunun ebnaj.

13 Harioriti'ari mach choripalc'onari jinicari
cobahari bay yebilcano jetari, yuto ha' Comam
Dios ariecanico yechel bay cachan comunlahari.
Hac tu' xin el yiri isc'ul Comam yuxin coriapnihari
texol bey coriob Corinto tu'. 14 K'inalo tato
maxtic'a hunelo coriapnihari tec'atari, machim

chorimunlahari texol tinari. Wal xin harioriari
coriapnihari babel texol, jalnihari Tzoti' c'ul

yet colbanile yiti Comam Cristo teyet. 15 Mach
chijal cobahari winajil yu ismunil hunuxa anma,
yeb xin mach larian copalc'onari comunlahar
yibarti bay yebiloricanojari yu Comam. Wal xin
caw chito jochehari chorimunlahari yurie isch'ib
comuniltu'ari bay cachan comunlahari yu Comam
Dios, yurie cam heyanico heyanma yiri Comam.

16 Chijochepaxojari chorihitztojari jalnojari
Tzoti" yet colbanile yul huntek'anxa cotriob
nahat yehilo yiri hecoriob tu'. Yaja' xin mach
chijochehari chotfimunlahati bay xaichico
hunmajanxa ebnaj ismunlahi, yuto machi
jochehari cololo'rie cobahari yiri ismunil hunuxa
maca. 17 Ta ay hunu mac choche yik'a'cari isba,
yik'abcari isba yaj yiri tzet chiswatx'e Comam

Dios, machojabtaj yiri tzet chiswatx'e.* 18 Yuto
maxXtaj anma chiyal isba c'ulal yul yet ischuquil
ha' c'ul, machoj, walxinto ha' mac chal Comam
c'ulal, ha' ton c'ul.

11

Naj Pablo yeb ebnaj isbalico isba ischejabo Co-
mam Jesucristo

1 Hantam sak'al tato chitecha huntek'an tzet
chiwaltoti'an heyu, hacojtam mach innabalan,

yuxin hac tu' intzotelan, yaja' yilal heyak'ni techa-
hoj. 2 Caw tz'e' chiwute inbahan teyiri yuto xa-
han ayex wuhan haca' isxahanil chexyil Comam
Dios, yuto xawak' tratohan yeb Comam Cristo
tato chexwacojan yul isk'ab, haca' hunu ix k'opo
maxto chiyik'le hunu winaj. 3 Yaja' chinxiwan
yuto haca'taxca yu yak'ni subchaho no' laba ix
Eva yu iscariil yehi, hactaxca tu' chu heyak'lax
subchahoj, cat heyinilo heyanma yiri Comam
Jesucristo, yeb xin matxataxca toholo cheyute

heba haca' choche Comam. ¢ Hex ti' caw ni-
man cheyute hec'ul heyaben tzet chal ebnaj chiec'

halnoc'o huntek'anxa nan cuybanile yiri Comam
Jesucristo, mach haca'o yu jalnihari teyet. Larian
hechahnipaxo hune' nan espiritu, maxtaj haca'
hune' chabilxa heyu. Larian hechahnipaxo hune'
nan cuybanile, maxtaj haca' Tzoti' c'ul yet colban-
ile hechah yet jec'ari jalnoc'ojari teyet.

> Ha' huntek'an ebnaj chal isba ischejabo Co-
mam Jesucristo bay tzujanex tu', mach ec'balo
yelapno ebnaj insatajan. ¢ Waxarica mach c'ulo
intzotelan, yaja' ha' tzet wohtajan caw niman

* 10:17 Jer9:24

yelapnoj. Sunil tzet quinec'an inwatx'ehan texol
ha' chalniloj tato caw ay inhelanilan.

7 Hayet wec'an walnoc'ojan Tzoti' c'ul yet col-
banile texol machi nich'ano tzet ink'anilojan
teyet. ¢Tom waco inmulan yiri haca' tu'? Wal
xin wiyo inbahan yurie heyinicari heba. & Hayet
inmunlahan texol yet wec'an walnoc'ojan Tzoti'
c'ulyet colbanile, ha' huntek'anxa ebnajjuXta nan
coriobal, ha' ebnaj colwa wirian yurie yec' wuhan
texol. 9 Hayet wec'an texol, ay tiempo ay tzet
ye tu' ti' caw ocnico wuhan, yaja' machi hunujex
bay ink'anan nich'ano tzet ye tu'. Wal xin ha'
ebnaj juxXtaj ay bey Macedonia apni inc'atafrian,
ha' ebnaj ak'ni tzet ocnico wuhan. Caw machi
hunujex bay ink'anan hunu tzet ye tu', hac-
tic'apax tu' chiwute inbahan tinar. 10 Ha' isyelal
Comam Jesucristo ayco wirian, yuxin chiwalan
tato matzet ink'anan yet wec'an texol hex wuxta
ay yul ismajul Acaya; ha' hune' tu' ayco istzal-
abalo inc'ulan. Hune' tzalahilal tu' machi mac
chiinilo wetan. 11 ;Tom mach ayoco wanmahan
teyiri yuxin hac tu' walnihan? jMachoj! Wal
Xin yohta Comam Dios tato caw ayco wanma-
han teyiri. 12 Yaja' hune'rietic'a ha' chiwutehan
texol haca' yet yalaritocanoj. Chiwutehan haca'
tu' yurie mach chiwak'an yub ebnaj chihalni tato
lahan comunilari yebi, cat yinicari isba ebnaj.

13Ha' ebnaj tu' torie chisbalico isha ebnaj ische-
jabo Comam Jesucristo. Chak'ni subchaho ebnaj
anma yiri tzet chala, chutenico isba ebnaj ische-
jabo Comam Jesucristo. 14 Yaja' hune' chiswatx'e
ebnaj tu' mach chic'ay coc'ul jilni yuto hac tu'
chute naj matzwalil; chuteco isba naj c'ulal haca'

ebnaj dngel. 15 Yuxin mach chic'ay coc'ul ta
chutepaxo isba ebnaj tu' haca' mac chicuyni isto-
holal, yuto ischejab naj matzwalil ye ebnaj. Yaja'
chischah ebnaj tu' isya'tajil haca'tic'a istx'ojal
chiswatx'e.

Huntek'an isya'tajil hul yibari naj Pablo

16 Wal tinari xin chiwalpaxtojan teyet hunelxa,
mach locohojinan, yaja' ta ayex chetxumu tato
locohinan xin, chahwe heyabe' tzet chiwalti'an.
Haca' hunu mac mach chistxumu yiri tzet chala,
hac tu' chu winicari inbahan nich'anoxa, haca'
huntek'an ebnaj chicari isba ischuquil. 17 Ha'
huntek'an chiwaltojan teyet ti', maxtaj Comam
Dios chiak'ni wala'tojan. Haca'ojtam mach chin-
txuman yet chiwalnitojan teyet, yuto torie chi-
wicari inbahan chiwalnitojan hune' ti'. 18 Tzetc'a
ebnaj chicariisba yiri tzet chiswatx'e, haquintu'an
chiwicari hanic'o inbahan haca' chute ebnaj tu'.
19 Caw helanex heyalni, yaja' cheyak' techaho tzet
chal ebnaj mach c'ulo tzet chiswatx'e teyiri. 20 Ay
ebnaj chexlarini yu heyak'ni cheja' heba tet, cat
yinicanic'o ebnaj sunil tzet ayex. Caw yahawilxa
chute isba ebnaj teyiri, chexyak'nipaxo subchaho
ebnaj. Chexisyahni ebnaj, chiocpaxo yiri isnabal
ebnaj ispak'nilto hesat. Wal hex ti' xin cheyak'
techaho sunil tzet chexyute ebnaj tu'. 21 Wal xin
chintx'ixwihan walnitojan teyet yuto harioriti'ari
caw tz'on jute cobahari texol, mach haca' yute ishba
ebnaj tu' teyiri.

Yaja' ta chicari isba ebnaj tu', haquinpaxtu'an
chiwipaxocati inbahan. Hayet chiwalnihan hune'

ti', haca'tarie mach tz'ajano yul inwi'an chiwalni-
han.

22 Ebnaj tu' Hebreo ebnaj, haquinpaxtu'an He-
breo inan; Israel ebnaj, haquinpaxtu'an, Israel
inan; yin naj Abraham titna ebnaj, haquin-
paxtu'an, yiri naj Abraham tu' titnajinpaxojan.

23 Ischejab Comam Cristo ye ebnaj yalni, wali-
nan xin ec'balto ischejab Comam wehan sata
ebnaj. Hayet chiwalnitojan huntek'an ti' teyet
haca'ojtam mach chintxuman yifi tzet chiwalan.

Wal haninti'an caw ec'balxa chinmunlahan sata
ebnaj, tx'i'alxa el chinalaxictojan yul preso sata

ebnaj. Ec'balxapaxo el chinmak'laxan sata ebnaj,
tx'i'alxa el xin chielico incaman. 24 Howel quinis-
mak'an ebnaj wet Israelan, treinta y nueve tz'um
wijan yu ebnaj hunta el. 25 Oxel xin alaxayto
te' c'ax wirian, hunel xin quink'ojlaxcarian. Yet
wec'an yiri inbelan, oxel to te' barco yich hayet
ayinicojan yul te'. Ay hunel ti' xin, hune' tz'ayic
yeb hune' ak'bal ayinicojan yibari ha ha' yuto
tocano te' barco yich ha'. 26 Mach isbi hayel
quinec'an yiri inbelan. Ay bay quinelicojan quiny-
jjnitojan ha ha', ay bay quinelicojan incaman
yu ebnaj elk'om, yeb yul isk'ab wet corioban,
yebpaxo yul isk'ab anma nan coriobal. Aypaxo
bay quinelicojan incaman yulaj coriob yeb yulaj
beh, yeb yibari ha' mar, yeb xin caw quinelico-
jan incaman yul isk'ab ebnaj torie chisbalico isba
juxXtajoj. 27 Ay bay caw quinsiquihan inmunla-
han, wak'lenan isya'tajil. Tx'i'al el mach quin-
wayan, ay bay wijlehan riohchahilal, yeb tajinti'al.
Tx'i'al el mach quinwa'han. Ay bay xin wetapaxo
inc'ulan yu chew, yeb tx'i'al el quincancanojan

matri xilk'apehal.

28 Mach haric'atieho huntek'an isya'tajil tu'
wak'lenan, wal xin ayrietic'aco yiri inc'ulan yin
ebnaj juxtaj ay yul hunun coriob. 29 Yuto ta
ay hunu mac maxto chiyik' yip yifi yet Comam
caw chiwik' bisc'ulalan yiri, haca'tarie maxto chi-
wik'paxo wipan chute innanihan. Ta ay ebnaj
chietaxto isnabal yu hunuxa maca, caw chitac

inc'ulan. ) o ) o
30 Ta caw yilal chiwicari inbahan, chimwicari

inbahan yiri huntek'an larian walniti'an, yuto ha'
huntek'an ti' chiyeniloj tato machi bin wipan.
31 Ha' Comam Dios, Ismam Comam Jesucristo,
ha' ay yet yalaxico ismay yiri sunilbal tiempo,
caw yohta Comam tato caw yel chiwalan. 32 Yet
hunel, yet ayinic'ojan yul cotiob Damasco, is-
chejni naj gobernador chimunla yinta naj rey
Aretas tato chioc ismajomal isti' hunun ispultahil
ch'en c'ub hoyanico yiri coriob tu' yurie intzablax-
ayojan. 33Yaja' quinalaxaytojan yul hune' motx
yu huntek'an ebnaj juXtaj, walaxiltijan yul isven-
tanahil ch'en c'ub tu'. Hac tu' yu incolchahan yul
isk'ab naj gobernador tu'.

12

Huntek'an tzet isye Comam Dios tet naj Pablo

1 Matzet chiwik'an yiri winicari inbahan, yaja'
yilaltic'a walnihan huntek'an yak' Comam Dios
wila'an, yeb tzet yelax wetan yu Comam.

2 Ay hune' naj ohtabil wuhan, caw ayco yanma
naj yiri Comam Cristo. Carilariebxa habil tinari
yilaxto naj satcari bay ay Comam Dios. Yaja'
mach wohtajojan ta beyc'o naj yeb isnimanil

maca haric'arie yanma naj, hariech'an Comam
yohtaj. 3 Caw wohtajan tato ilaxto hune' naj tu',
yaja' ha' hune' mach wohtajojan ta ilaxto naj yeb
isnimanil maca machoj, hariech'an Comam Dios
yohtaj. 4 Ha' hune' wohtajan to ilaxto naj bey
paraiso. Bey tu' yabe naj huntek'an tzoti' machi
mac ohtarie, yeb xin machi mac chisje yalnic'oj.
> Ha' hune' naj tu' chisje winicarian, wal inti'an
xin ha' yiri huntek'an isya'tajil chiwilan, ha' bay
chiwicari inbahan. 6 K'inalo tato chiwochehan
chiwicari inbahan chitic'am isje yuto ha' isyelal
chiwalan, mach sucojinan yiri haca' tu'. Yaja'
mach chiwicari inbahan yuto chiwochehan tato
machi hunu mac chinani ta caw ec'bal welap-
nojan yibari tzet chil anma wirian, yeb Xin tzet
chiyabe anma walnihan.

7Yaja'yurie machioclolo'al wirian yu huntek'an
tzet c'ulch'an yelax wila'tu'an, yuxin ak'lax hune'
isya'tajil wetan yu naj matzwalil, haca' hunu te'
tx'ix alaxico yiri innimanilan, hac tu' yu yak'lax
hune' isya'tajil ti' wirian. & Oxelxa chink'anan tet
Comam Dios ta chilo Comam hune' isya'tajil ti'
wifrian.

9 Yaja' tak'wi Comam wetan haca' ti': “Ak'
tzalaho hac'ul yiri isc'ulch'anil inc'ulan xawak'an
tawet, yaj yu inhelanilan chitecha hawu.
Haric'arie hune' tu' xin chiocnico hawu yuto caw
ec'na caw c'ul isyenilo isba wipan yiri isya'tajil,”
¥i Comam. Hac tu' xin caw chintzalahan yin
isya'tajil chihul wibarian, yuto chisyelo isba yip
Comam Cristo wirian. 10 Yuxin caw chintzalahan
yiri ej isya'tajil chihul wibarian, yuxin waxarica
chibuchwa anma wirian, yeb waxatica matzet

ayinan, yeb waxarica chincajlaxan, yeb waxarica
chihul isya'tajil wibarian, yaj yu chinmunlahan
yifi yet Comam Jesucristo. Yaj caw chitzala
wanmahan yuto hayet machi caw wipan
chiwabehan, caw chiwik'canocari wipan, yaja'
yu Comam.

Ayco yiriisc'ul naj Pablo yiri ebnaj juxtaj ah Cor-
into

1T Haca' hunu mac mach c'ulo ye yul iswi', hac
tu'wute inbahan wanicojan inwinajilan, yaja' hex
ay hemul wirian yuto hex wal heyanico inwina-
jilan, yuto mach ec'balo ebnaj chisbalico isba is-
chejabo Comam Jesucristo tu' insatajan, ha' ebnaj
cheyabeto tzet chala. Waxarica mach chiyelapno
wehan, yaja' mach chu ispalc'on ebnaj wibarian.
12 Hayet wec'an texol caw niman wute inc'ulan
teyiri. Inyehan c'aybalc'ule yeb yechel yip Comam
Dios texol; ha' xin chalniloj tato caw yeli ischejab
Comam Jesucristo wehan. 13Hune'xarie tzet mach
lahano quexwutehan haca' huntek'anxa ebnaj
juxtaj ay yul hunun coriob, yuto mach ink'anan
yiri tzet ocnico wuhan, yuxin ak'we nimanc'ulal
yirfi hune' inmultu'an.

14 Tinari xin toxa chintohan quexwila'an yiri
yet yoxel, yaja' matzet chink'anpaxojan teyet yin
tzet chu yec' wuhan bey tu'. Yuto maxXtaj yin
tzet ayex bay ayco wanmahan, walxinto hex ayex-
ico yiri inc'ulan. Yuto haca' hunu naj mame
tinafi yilal yak'ni naj tzet chiocnico yu yuninal,
maxtaj yuninal naj tu' chiak'ni tzet chiocnico yu.
15 Haninti'an, hinaninan inc'aytzenilojan sunil
tzet ayinan yeb innimanilti'an yu isc'ulalo teyiri.

Yaja' chiwilan, hayet ec'balto chiwaco wanmahan
teyiri, walex xin ip heyinilo heyanma wirian.

16 Yaja' waxarica ay ebnaj yohtaj ta machi
hunelo ti' waco inbahan heyijatzo yiri tzet chioc-
nico wuhan, yaja' chal ebnaj tato yu inhelani-
lan yin istx'ojal yuxin quexwak' subchahojan
ink'annihan tzet ye tu' teyet.

17 ;Tom quexwak' subchahojan yu ebnaj juxtaj
watojan yu isto quexyilnoj? 18 Ink'anan tet naj
Tito tato chito naj quexyila' yeb hunxa naj juxta
to yinta naj. ¢ Tom quexyak' subchaho naj Tito tu'?
iMachoj! Wal xin haca' innabalan yeb isc'ulch'anil
inc'ulan, hac tu' yute isba naj texol.

19 Hex wuXtaj hex wanab, hex xahan ay juhari,
ham hetxumni tato larian cocolni cobahari yin
hesat yet chijalnihari huntek'an ti', jmachoj! Wal
xin yet Comam Cristo jehari yuxin choritzotelan
yiri ist'irianil sata Comam yurie hech'ib yifi yet
Comam Dios. 20 Chinxiwan c'uxantaxca mach
lariano hewatx'en haca' chiwochehan yet chi-
napnihan ilwal teyifti, yebpaxo ta mach chischah
hewi' yiri tzet chinwatx'ehan. Chinxiwpaxojan
wapnihan c'uxantaxca aytoco howal texol, maca
ta chi-to-chiwa hec'ul teyiti hununex, maca ta
ayco chichonc'ulal texol, maca ta ayex larian
heyinican heba, maca ayex cheyal tx'oj tzoti' yiri
hunu ebnaj juxtaj, maca tato ayex halo k'umal
cheyu, macataayex chelolo'rie heba, macata ayex
larian hewatx'en tzet ye tu' mach toholoj. 21 Yet
chinapnihan quexwila'an hunelxa, c'uxantaxca
chintx'ixwicarian sata Comam Dios, cat wocan
ok'o teyiri, hex maxtic'a chebejcano heyanico

hemul, heyixli maca hewinajli, yeb huntek'an
istx'ojal k'aynajextic'a hewatx'eni.

13

Istak'eto naj Pablo yiri tzet wal yuten isba ebnaj
juxtaj

1 Wal xin yirixa yoxel chintohan quexwila'an.
Hayet chinapnitu'an tzijxaftie tzet mulehal chioc
lahti' yifi, yaja' yilal yiri sat cawaiti maca oxwario
testigo chicowatx'e.® 2 Hayet inbeycanic'ojan
quexwilnojan yiri iscayel ay huntek'an tzet in-
tak'ecanojan teyet, yaja' chiwalpaxtojan hunelxa,
waxarica machijinan texol bey tu' yet chiwalni-
han hune' ti' tet mac xayaco ismul yet yalarito
tu', yeb xin teyet hesunil. Hayet chinapnihan
quexwilnotu'an xin mach chiwak' nimanc'ulalan
teyin.

3 Hac tu' chu heyohtarieliloj tato ha' Comam
Cristo chiak'ni wipan intzotelan. Comam Cristo
mach tz'ono yak'ni Comam texol, walxinto caw
chisyelo yip Comam texol. 4 Haca' hunu mac
machi yip, hac tu' yu yalaxcari Comam Jesucristo
yiri te' culus, yaja' itzitz Comam tinan yu yip Co-
mam Dios. Hac tu' xin jehari hariofiti'ari, tz'on
chijute cobahari, yu hunxa jehari yeb Comam,
yaja' yu yip Comam yuxin itzitzotiari yeb yu co-
munlahari texol.

5 Txumwelo hununex tato caw vyeli ayco
heyanma yiri Comam Jesucristo. Txumwepaxiloj
tato larian hech'ib yiri yet Comam, mato torie
chebalico heba yuninalo Comam Dios. 6 Yaja'

* 13:1 Dt15:15

chijocheharita cheyohtarieloj tato c'ul corielicojari
yet coriheyilwenari, hac tu' chu isyenilo isbha tato
yetxa Comam Jesucristo jehari.

7 Caw chintxahlihan teyiri tet Comam Dios
yurie hewatx'en isc'ulal, maxXtaj yu cocanan
c'ulal yul hesat, machoj, waxarica xin mach c'ulo
corielicojari yet coriheyilwenari haca' yallaxi.
8Yuto mach chisje cowatx'enari istx'ojal yiri hune'
cuybanile caw yel chal ti', wal xin ha' jetari caw
ayoriicojari colwal yiri. 9 Yuxin choritzalahari
yet machi jipari, walex xin caw ay heyip, yuxin
caw chicolahicojari cotxahlihari teyiri, yurie caw
tz'ajan chexelcanico yiri yet Comam.

10 Chiwatojan hune' incartati'an teyet yalarito
maxto chintohan quexwila'an, haxinwal hayet
chinapnitu'an mach vyilalo chincachwahan
teyiri yu wipan ak'bil yu Comam. Mach yuho
quexwetanan yuxin ak'bil wiptu'an, walxinto
yurie hech'ib yiri yet Comam.

11 Wal tinari hex wuxtaj hex wanab, ayojabico
tzalahilal yul heyanma. Caw watx'eweco henabal
yiri ist'irianil yiri sunilbal tiempo. Iptzewe heba
hununex yiri yet Comam. Hunxariehojab hena-
bal. Ayojab ak'anc'ulal texol. Ha'ojab Comam caw
xahan ayori yu yeb chiak'ni ak'anc'ulal yul janma
chioc heyetbihoj.

12 K'ambewej hanic' heye hununex, ha' xin
chiyeniloj tato xahan cheyil heba. 13 Chi-xin-
isk'ambeto ebnaj juxtaj ay bey ti' hanic' heye bey
tu'.

14 Ha'ojab Comam Jesucristo chiak'ni
isc'ulch'anil isc'ul teyet, yeb xin chexxahantie

Comam Dios, yeb ha'ojab Comam Espiritu Santo
chioc heyetbihoj.

